Գործադիր օրինակ


Ամերիկայի Միացյալ Նահանգների Կառավարության 

և Հայաստանի Հանրապետության Կառավարության միջև 

Առողջապահական և սոցիալական ծառայությունների արդյունավետության բարելավման շուրջ
Օժանդակության համաձայնագրի 

Փոփոխություն 4

----, 2013թ. 

ԱՄՆ ՄԶԳ Օժանդակության Համաձայնագիր 

ԱՄՆ ՄԶԳ օժանդակության համաձայնագիր թիվ Aag-111-g-10-002

2010թ. օգոստոսի 6-ին Ամերիկայի Միացյալ Նահանգների Կառավարության` ի դեմս ԱՄՆ Միջազգային զարգացման գործակալության (ԱՄՆ ՄԶԳ), և Հայաստանի Հանրապետության Կառավարության` ի դեմս Հայաստանի  Հանրապետության էկոնոմիկայի  նախարարության  (այսուհետ` Դրամաշնորհ ստացող) միջև Առողջապահական և սոցիալական ծառայությունների արդյունավետության բարելավման շուրջ կնքված օժանդակության համաձայնագրի Փոփոխություն թիվ 4

2010թ. օգոստոսի 6-ին Դրամաշնորհ ստացողը և ԱՄՆ ՄԶԳ-ը Օժանդակության Համաձայնագիր են կնքել սոցիալական և առողջապահական ծառայությունների արդյունավետության բարելավման նպատակով` համաձայն  նշված Օժանդակության Համաձայնագրի (Այսուհետ` Համաձայնագիր) Հավելված 1-ի (Գործունեություն):

Դրամաշնորհ ստացողը և ԱՄՆ ՄԶԳ-ը ցանկանում են փոփոխություններ կատարել Համաձայնագրում հետևյալ նպատակով ա) ավելացնել ԱՄՆ ՄԶԳ կողմից տրամադրվող ընդհանուր գումարը $23 157 650 -ից մինչև $ 26,965,253.81 ` համապատասխանաբար ավելացնելով ընդհանուր հաշվարկված ներդրումը, բ) համապատասխանաբար ավելացնել ընդունող կողմի ներդրումը, գ) ԱՄՆ ՄԶԳ 2013-2017թթ. ժամանակահատվածն ընդգրկող երկրի զարգացման ռազմավարությունը ներառել աշխատանքի նկարագրում, դ) Կողմերի փոխադարձ նպատակները սատարող որոշակի քայլեր ձեռնարկելու` Հայաստանի Հանրապետության Կառավարության հանձնառություններն ընդգրկել երկրի զարգացման ռազմավարության գործողության ժամկետում:  

Այսպիսով` Համաձայնագրի կողմերը համաձայնում են Համաձայնագրում իրականացնել հետևյալ փոփոխությունները. 

1.
Ավելացնել հետևյալ հոդվածը` որպես Համաձայնագրի Մաս 2.4.

«Մաս 2.4, հավելված 3, ԵԶՀՌ ընդարձակ նկարագրություն: Կից ներկայացվող  հավելված 3-ը   ընդարձակ ձևով ներկայացնում է  վերոհիշյալ Նպատակը  և նկարագրում Ծրագրի բաղադրիչները, Ծրագրի ենթա-բաղադրիչները և ցուցանիշները, որոնք օգտագործվելու են  յուրաքանչյուր ծրագրային ոլորտի առաջընթացի և ձեռքբերումների գնահատման համար ԱՄՆ ՄԶԳ Երկրի զարգացման համագործակցության ռազմավարության գործողության ընթացքում (13-17 ֆինանսական տարի:  2.1 մասում նշված գործառնական նպատակի  սահմաններում  Հավելված 3-ը կարող է փոփոխվել  Կողմերի լիազորված ներկայացուցիչների  գրավոր համաձայնությամբ` առանց  սույն Համաձայնագրի  պաշտոնական փոփոխության»: 

2.
Սույն «Փոփոխույթյուն 4-ի» Առդիր 1-ը` «Հավելված 3. Երկրի Զարգացման համագործակցության ռազմավարություն 2013-2017թթ. Ընդարձակված նկարագրություն», կցվում է Համաձայնագրին որպես Հավելված 3: 

3.
Բաժին 3.1-ի («ԱՄՆ ՄԶԳ ներդրումը») առաջին պարբերությունը (3.1.ա) փոխարինվում է հետևյալով. 

ա) 
Դրամաշնորհ: Սույն Համաձայնագրով սահմանված Նպատակի իրականացմանն օժանդակելու նպատակով  ԱՄՆ ՄԶԳ-ն, համաձայն 1961թ. Օտարերկրյա օժանդակության որոշման, սույնով Դրամաշնորհ ստացողին է շնորհում քսանվեց միլիոն  ինը հարյուր վաթսունհինգ հազար երկու հարյուր հիսուներեք ԱՄՆ դոլարը  ($26 965 253) չգերազանցող գումար (այսուհետ` Դրամաշնորհ):

4.
Համաձայնագրի 3.1. (բ) բաժինը «Ընդհանուր նախատեսվող ներդրումը») փոխարինվում է հետևյալով.

բ) ԱՄՆ ՄԶԳ ընդհանուր նախատեսվող ներդրումը. Նպատակի իրականացման համար ԱՄՆ ՄԶԳ ընդհանուր հաշվարկված ներդրումը կկազմի քսանվեց միլիոն  ինը հարյուր վաթսունհինգ հազար երկու հարյուր հիսուներեք ԱՄՆ դոլար  ($26 965 253), որը կտրամադրվի փուլ առ փուլ: Հաջորդող մասերը  կախված կլինեն ԱՄՆ ՄԶԳ Նպատակի համար նախատեսվող գումարների առկայությունից, և ԱՄՆ ՄԶԳ կողմից կտրամադրվեն Դրամաշնորհ ստացողին վերջինիս  գրավոր ծանուցում ուղարկելուց հետո: Կողմերը համաձայնում են, որ յուրաքանչյուր աճող գումարը կավելացնի 3.1-ին բաժնում սահմանված Դրամաշնորհի ընդհանուր գումարը, և, հետևաբար, կարող է ավելանալ 3.2-րդ բաժնում  սահմանված Դրամաշնորհ ստացողի ներդրումը: Դրամաշնորհ ստացողը համաձայնում է գրավոր ծանուցումով  տեղեկացնել ԱՄՆ ՄԶԳ-ին յուրաքանչյուր նման աճող ներդրման կապակցությամբ: 

5.
Բաժին 3.2-ի («Դրամաշնորհ ստացողի ներդրումը») երկրորդ պարբերությունը (3.2. բ.) փոխարինվում է հետևյալով. 

բ) 3.1.ա  բաժնով նախատեսված` ԱՄՆ ՄԶԳ ներդրման վրա հիմնված`  Դրամաշնորհ ստացողի ներդրումը չի կարող պակաս լինել բնաիրային ներդրումով արտահայտված ութ միլիոն ութ հարյուր իննսունութ հազար հինգ հարյուր քսաներեք ($8 898 533) ԱՄՆ դոլարի համարժեքից, որը կտրամադրվի ներկա բյուջեի միջոցներից: Եթե ԱՄՆ ՄԶԳ-ն ավելացնի 3.1.ա բաժնով սահմանված Դրամաշնորհի գումարը, Դրամաշնորհ ստացողի  ներդրումը կաճի, համապատասխանաբար, յուրաքանչյուր մասնաբաժնի հետ, որպեսզի Դրամաշնորհ ստացողի ներդրումը պակաս չլինի Դրամաշնորհի գումարի  այն գործունեությանն օժանդակելու համար մասի մեկ երրորդից, որը կամ  ուղղակիորեն  զգալի շահ է ներկայացնում  ՀՀ Կառավարության համար, կամ ներառում է ՀՀ Կառավարության ուղղակի և զգալի ներգրավվածություն այդ օժանդակության  վարչարարության, վերահսկման կամ կառավարման հարցում: Դրամաշնորհ ստացողի ներդրման ճշգրիտ գումարը պետք է նշվի  յուրաքանչյուր աճող ներդրման վերաբերյալ ԱՄՆ ՄԶԳ գրավոր ծանուցման մեջ: Նպատակի իրականացման համար Դրամաշնորհ ստացողի ընդհանուր  նախատեսված  ներդրումը կախված է  Դրամաշնորh ստացողի բյուջետավորված միջոցների հասանելիությունից այս նպատակի համար և ԱՄՆ ՄԶԳ կողմից 3.1.բ բաժնում նշված ընդհանուր  հաշվարկված գումարի տրամադրումից: Դրամաշնորհ ստացողը առնվազն տարեկան հաշվետվություններ պետք է ներկայացնի իր կանխիկ և բնաիրային ներդրումների վերաբերյալ ԱՄՆ ՄԶԳ հետ համաձայնեցված ձևաչափով: 

6.
Մաս 4 (ա) –ում «2013թ. սեպտեմբերի 30-ը» փոխարինվում է  «2017թ. սեպտեմբերի 30-ով»: 

7.
 Մաս  5.3-ից հետո ավելացվում է  հետևյալ Մաս 5.4-ը. 

Մաս 5.4. Աշխանքին առնչվող նախապայմաններ ԵԶՀՌ-ի  ժամանակահատվածի համար.

ա) Մինչև ԱՄՆ ՄԶԳ կողմից միջոցների հատկացումը 2014 թվականից հետո, կամ մինչև ԱՄՆ ՄԶԳ կողմից  փաստաթղթերի պատրաստումը, որոնց հիման վրա կատարվելու է հատկացումը, համապատասխան նախարարություններին տեխնիկական կամ նյութական օժանդակություն տրամադրելու համար, մինչև 2014 թվականի հունվարի 1-ը ԴՐԱՄԱՇՆՈՐՀ ՍՏԱՑՈՂԸ  պետք է վերանայի ՀՀ-ում Երեխայի իրավունքների պաշտպանության  2013-2016 թվականների Ռազմավարական ծրագիրը և միջոցառումների ժամանակացույցը` իրականացնելու երեխայի խնամքի և պաշտպանության ոլորտի համապատասխան բարեփոխումներ` համաձայն ՄԱԿ-ի Երեխայի իրավունքների մասին կոնվենցիայի դրույթների: 

բ) Մինչև ԱՄՆ ՄԶԳ կողմից միջոցների հատկացումը 2014 թվականից հետո, կամ մինչև ԱՄՆ ՄԶԳ կողմից  փաստաթղթերի պատրաստումը, որոնց հիման վրա կատարվելու է հատկացումը, համապատասխան տեխնիկական կամ նյութական օժանդակություն տրամադրելու համար, ԴՐԱՄԱՇՆՈՐՀ ՍՏԱՑՈՂԸ պետք է սահմանի հստակ չափորոշիչներ և ուղղորդման կարգ, ինչը կկանխարգելի երեխաների տեղավորումը շուրջօրյա խնամքի հաստատություններ` այդ հաստատություններում երեխաների տեղավորումը դիտարկելով միայն որպես վերջին տարբերակ` ըստ 2009թ. նոյեմբերի 20-ին ընդունված ՄԱԿ-ի Երեխաների այլընտրանքային խնամքի մասին ուղենիշների:

գ) Մինչև ԱՄՆ ՄԶԳ կողմից միջոցների հատկացումը 2015թ. սեպտեմբերի 30-ից հետո, կամ մինչև ԱՄՆ ՄԶԳ կողմից  փաստաթղթերի պատրաստումը, որոնց հիման վրա կատարվելու է հատկացումը, համապատասխան տեխնիկական կամ նյութական օժանդակություն տրամադրելու համար, ԴՐԱՄԱՇՆՈՐՀ ՍՏԱՑՈՂԸ պետք է վերանայի հոգաբարձության ու խնամակալության մարմինների դերն ու գործառույթները ինտեգրացված սոցիալական ծառայությունների բարեփոխումների լույսի ներքո և ձևավորի ու համայնքային մակարդակում որպես ծառայություններ մատուցող ներդնի սոցիալական աշխատողի ինստիտուտը: 

դ) Մինչև ԱՄՆ ՄԶԳ կողմից միջոցների հատկացումը 2014թ. հունվարի 1-ից հետո, կամ մինչև ԱՄՆ ՄԶԳ կողմից  փաստաթղթերի պատրաստումը, որոնց հիման վրա կատարվելու է հատկացումը` Տուբերկուլոզի ազգային ծրագրին տեխնիկական կամ նյութական աջակցություն  տրամադրելու համար, Դրամաշնորհ ստացողը պետք է դադարեցնի վճարումները բուժհաստատություններին ըստ տուբերկուլոզով հիվանդների կողմից զբաղեցրած մահճակալ/օր քանակի և դրանք փոխարինի  ֆինանսավորման համակցված մեխանիզմով` բաղկացած ուղղակիորեն հսկմամբ բուժման հաջողված ինտենսիվ փուլի արդյունքում խորխի փոխակերպման հիման վրա դուրս գրված դեպքերի համար հաստատագրված վճարումներից և հիվանդանոցի պահպանման ծախսերի համար ֆիքսված գումարից:

ե) Մինչև ԱՄՆ ՄԶԳ կողմից միջոցների հատկացումը 2014թ. հունվարի 1-ից հետո, կամ մինչև ԱՄՆ ՄԶԳ կողմից  փաստաթղթերի պատրաստումը, որոնց հիման վրա կատարվելու է հատկացումը` Տուբերկուլոզի ազգային ծրագրին տեխնիկական կամ նյութական աջակցություն  տրամադրելու համար, Դրամաշնորհ ստացողը պետք է ընդունի քաղաքականություն, համաձայն որի չեն հոսպիտալացվելու ախտորոշման անհրաժեշտություն ունեցող և քսուք բացասական հիվանդները:

8. Հավելված 1 (Ա)-ն «Ֆինանսական պլան» փոխարինվում է հետևյալով.
	Նպատակը
	Ծրագրային ոլորտ
	Նախորդ հատկացում
	Տվյալ փոփոխություն
	Ընդհանուր հատկացում

	Մարդկային ռեսուրսների ներդրումներ
	Առողջապահություն
	13,422,650.81
	2,155,603
	15,578,253.81

	
	Առողջապահական, սոցիալական և տնտեսական  ծառայություններ, Խոցելի բնակչության պաշտպանություն
	9,735,000
	1,652,000
	11,387,000

	ԸՆԴԱՄԵՆԸ
	
	23,157,650.81
	3,807,603
	26,965,253.81


9.
Բացի նշված կետերից, Համաձայնագրի մյուս պայմանները մնում են անփոփոխ, ուժի մեջ են և վավերական: 

Ի հաստատումն որի` Հայաստանի Հանրապետության Կառավարությունը և Ամերիկայի Միացյալ Նահանգների Կառավարությունը` յուրաքանչյուրն ի դեմս իր կողմից լիազորված ներկայացուցչի, որոշեցին, որ սույն Համաձայնագիրը պետք է ստորագրվի իրենց անունից և պաշտոնապես հանձնվի վերը նշված ամսաթվին:
	Ամերիկայի Միացյալ Նահանգների
Կառավարության կողմից`
	Հայաստանի Հանրապետության
Կառավարության կողմից`

	Քարեն Ռ. Հիլիարդ
	Վահրամ Ավանեսյան  

	ԱՄՆ միջազգային զարգացման գործակալության տնօրեն
	Հայաստանի Հանրապետության 

Էկոնոմիկայի նախարար


2010թ. օգոստոսի 6-ին Ամերիկայի Միացյալ Նահանգների Կառավարության և Հայաստանի Հանրապետության Կառավարության միջև Առողջապահական և սոցիալական ծառայությունների արդյունավետության բարելավման շուրջ կնքված օժանդակության համաձայնագրի Փոփոխություն թիվ 4
